
 
 

 

 

 

 
 
 
 
 
 
 
 

OPŠTI USLOVI POSLOVANJA 

PO RAČUNIMA KOMITENATA U PLATNOM PROMETU 
 

 
 
 
 
 
 
 
 
 
 
 
 
 
 
 
 
 
 
 
 
 
 
 

Sarajevo, januar/siječanj 2022. Godine 



 
 

RAZVOJNA BANKA FEDERACIJE 
BOSNE I HERCEGOVINE  

Nadzorni odbor 

 

Broj: 0408-II/22   

Sarajevo, 13.1.2022. godine   

 

Na osnovu člana 29. Zakona o Razvojnoj banci Federacije Bosne i Hercegovine (Službene 
novine  Federacije  BiH  broj: 37/08),  Uredbe  o  kriterijima  i  načinu  vođenja  nadzora  nad 
poslovanjem Razvojne banke Federacije Bosne i Hercegovine (Službene novine Federacije 
br. 57/08, 77/08, 62/10, 59/14) a u skladu sa članom 15. Statuta Razvojne banke 
Federacije Bosne i Hercegovine (dalje: Banka) Nadzorni odbor Banke na 103. sjednici, 
održanoj dana 13.1.2022. godini, donosi: 
 

OPŠTE USLOVE POSLOVANJAPO RAČUNIMA KOMITENATA U PLATNOM 
PROMETU 

 

I.   Područje primjene 
 

Opštim uslovima poslovanja po računima komitenata (u daljem tekstu: Opšti uslovi) uređuju se 
osnovna pravila poslovnog odnosa između Razvojne banke Federacije Bosne i  Hrcegovine i 
komitenta (u daljem tekstu: Banka i Komitent) po računima otvorenim u Banci za obavljanje 
unutrašnjeg i vanjskog platnog prometa. 
 
Opšti uslovi dopunjuju posebno ugovorno utvrđene odredbe između Banke i Komitenta s 
kojim  Banka  sklapa  ugovore  u  okviru  poslovanja  po  računima  u  platnom  prometu,  a 
primjenjuju se zajedno sa odredbama Odluke o tarifama naknada za izvršene usluge Banke. 
 

Opšti uslovi poslovanja primjenjuju se na sva prava i obaveze zasnovane ugovorom između 

Banke i Komitenta, kao i na prava i obaveze lica koje zastupaju Komitenta. U slučaju da 

postoji  kolizija  između  odredbi  Opštih  uslova  i  pojedinačnog ugovora  zaključenog  sa 

Komitentom, primjenjuju se odredbe pojedinačnog ugovora. 
 
Svi pojedinačni ugovori koji budu  zaključeni između Komitenta i Banke moraju sadržati 
klauzulu da je Komitent upoznat i da prihvata Opšte uslove. Uz svaki zaključeni ugovor 
Banka predočava Komitentu Opšte uslove te omogućava uvid u iste ili ih saopštava (u slučaju da 
Komitent nije u mogućnosti iste da pročita iz objektivnih razloga). 
  
II.   Pojmovno određenje 
 
“Komitent” je pravno lica ili dio pravnog lica, odnosno privredno društvo, javn preduzeće, banka 
i druga finansijska institucija, udruženje, javne institucija, organ uprave, organ jedinica lokalne 
samouprave, te ostali oblici organizovanja čije je osnivanje registrovano kod nadležnog organa ili 
osnovano zakonom, kao i fizičko lice koja samostalno obavljaju registrovanu poslovnu djelatnost 
a koja stupaju u poslovni odnos sa Bankom. 
 

“Račun” je bilo koji račun otvoren na osnovu ugovora između Komitenta i Banke u svrhu izvršenja 
platnih transakcija u domaćoj i stranoj valuti, 



 
 

 

“Pokriće na računu” je stanje na računu od prethodnog dana uvećano za priliv sredstava tokom 

dana, umanjeno za plaćanja u tom danu do vremena utvrđivanja pokrića. 

 

“Nalog za plaćanje” je bezuslovna instrukcija koju Komitent daje Banci za izvršenje platne 

transakcije.  
 

“Reklamacija” je lična, telefonska, pismena ili na drugačiji način data izjava neslaganja sa 
određenom aktivnosti Banke. 

 

 
III.   Otvaranje, vođenje i zatvaranje računa 

 
Banka zaključuje ugovore o otvaranju računa u konvertibilnim markama i u stranoj valuti u 
skladu sa poslovnom politikom Banke i važećim zakonima i podzakonskim aktima, na osnovu 
pismenog zahtjeva Komitenta. 

 

U skladu sa zakonskim propisima Banka otvara sljedeće račune za Komitente: 

 

- račun za redovno poslovanje, 

- račun organizacionog dijela registrovanog u skladu sa zakonom, 

- račun za posebne namjene, 

- račun javnih prihoda, 

- devizni račun u skladu sa propisima o deviznom poslovanju. 

 

Komitent može u Banci otvoriti devizni račun samo ako ima otvoren račun u konvertibilnim 

markama za redovno poslovanje. 

 

Komitent kod Banke može imati otvoren samo jedan račun za redovno poslovanje u 

konvertibilnim markama i po jedan račun za svaki organizacioni dio.  

Komitent može imati otvoreno više računa za posebne namjene u skladu sa potrebama, odnosno 

propisima.  

Ako Komitent u ovlaštenim organizacijama ima više od jednog računa za redovno poslovanje, 

dužan je odrediti koji od redovnih računa je glavni račun na kojem će se izvršavati nalozi za 

plaćanje carina i carinskih dažbina, posebnih poreza-trošarina, poreza na dodanu vrijednost, 

poreza na dohodak i drugih poreza po posebnim propisima, nalozi za plaćanje doprinosa iz plaća i 

na plaće, nalozi za ostale javne prihode po posebnim propisima, nalozi za prisilnu naplatu 

zakonskih obveza i javnih prihoda, nalozi za naplatu vrijednosnih papira I instrumenata osiguranja 

plaćanja, te nalozi za izvršenje sudskih odluka i drugih izvršnih isprava i vodite evidencija o 

neizvršenim nalozima za plaćanje. 

 
Svakom računu se dodjeljuje broj. Prilikom otvaranja računa pravnog lica, Banka utvrđuje 
identitet Komitenta, stvarnog vlasnika Komitenta, zakonskog zastupnika, odnosno lica ovlaštenog   
za   zastupanje   kao   i   punomoćnika   na   osnovu   zahtjevane   i   dostavljene dokumentacije. 
Banka propisuje dokumentaciju koja je potrebna za otvaranje računa i koju je Komitent dužan 
dostaviti u skladu sa odredbama Zakona o sprečavanju pranja novca i finansiranja terorističkih 
aktivnosti i drugih zakonskih i podzakonskih akata. 

 
Ovim Opštim uslovima Komitent se upoznaje o zakonskoj obavezi Banke o dostavljanju svih 



 
 

podataka o otvorenim računima, podataka o izmjenama već otvorenih računa, podataka o 

zatvaranju računa, podataka o blokadi računa u Jedinstveni registar računa poslovnih subjekata 

(JRR) koji se vodi kod Finansijsko informatičke agencije Federacije Bosne i Hercegovine (FIA) i 

obavezi dostavljanja podataka u Jedinstveni registar  računa poslovnih subjekata u Bosni i 

Hercegovini koji se vodi kod Centralne banke BiH. 

U  skladu  sa  odredbama  Zakona  o  sprečavanju  pranja  novca  i  finansiranja terorističkih 

aktivnosti, Banka može odbiti otvaranje računa i/ili stupanje u poslovni odnos bez davanja 

objašnjenja. 
 
Prilikom otvaranja računa Komitent mora odrediti lice/lica ovlašteno da upravlja računom, a 
identitet tog/tih lica mora biti utvrđen na odgovarajući način. Lica čiji su potpisi deponovani u 
Banci, ovlaštena su da upravljaju računom. Karton deponovanih potpisa čuva se u nadležnom 
sektoru Banke. O svim promjenama koje se odnose na ovlaštena lica, Komitent je dužan 
obavjestiti Banku pismenim putem u roku koji je određen ugovorom o otvaranju računa. 

 
O stanju i promjenama na računu, Banka izvještava Komitenta putem izvoda računa. Izvod se 
dostavlja poštom, mailom/faxom ili ličnim preuzimanjem u prostorijama Banke, a prema izboru 
Komitenta. Izvodi se generišu na dnevnom nivou, svakog dana, kada je na računu bilo promjena. 
Izvod se klijentu dostavlja sljedećeg radnog dana po nastaloj promjeni na računu.  

 
Račun se gasi na zahtjev Komitenta ili u slučajevima predviđenim zakonskim i podzakonskim 
propisima. U slučaju da je račun neaktivan duže od godinu dana i da je saldo na tom računu 
nula, Banka će takav račun ugasiti. 
 
IV.  Nalozi za plaćanje i instrukcije komitenta 

 
 
Otvaranjem računa Banka je ovlaštena da vrši isplate i uplate na Komitentov račun za vrijeme 
trajanja poslovnog odnosa. 
 
Nalozi za plaćanje koje Komitent dostavlja Banci, moraju biti  zakoniti, jasni,  nedvosmisleni i 
potpisani od strane ovlaštenog lica za zastupanje Komitenta. 
Naloge za plaćanje Komitent može dostaviti u papirnom obliku, podnošenjem u Banku ili u 
elektronskom obliku putem usluge elektronskog bankarstva. 
 
Banka može odbiti izvršenje naloga za plaćanje ukoliko isi nije u skladu sa ovim Opštim 
uslovima. 
 
Komitent može opozvati nalog, dostavljanjem naloga za opoziv u pisanom obliku prije izvršenja 
instrukcija iz naloga , tj. pod uslovom da Banka nije izvršila platni nalog. Ukoliko je opoziv 
ispostavljan nakon realizacija naloga , Banka može poduzeti razumne mjere za sprječavanje 
izvršenja naloga u skladu sa pozitivnim propisima i praksom. 
 
Vrijeme realizacije naloga unutrašnjeg platnog prometa definisano je u skladu sa terminskim 
planom za RTGS i GC sistema Centralne banke BiH. 
 
 
 

Plaćanje unutar banke Nalozi primljeni do 16:00 sati izvršavaju se isti radni dan 

Plaćanje na drugu banku-GC Nalozi primljeni do 12:00 sati izvršavaju se isti radni dan a 



 
 

nalozi primljeni nakon 12:00 sati izvršavaju se najkasnije 
naredni radni dan 

Plaćanje na drugu banku-RTGS Nalozi primljeni do 15:00 sati izvršavaju se isti radni dan a 
nalozi primljeni nakon 15:00 sati izvršavaju se najkasnije 
naredni radni dan 

 
Banka ne odgovara za štetu do koje dođe zakašnjenjem u poduzimanju poslova, ako je šteta 
nastala potrebom za  dopunskom provjerom nedovoljno određenih  naloga. To  se  posebno 
odnosi na transfere trećim osobama, kada Komitent mora tačno odrediti osnov plaćanja, 
primatelja sredstava, broj njegovog računa i potrebne podatke o banci preko koje se obavlja 
plaćanje. 

 

Banka nije odgovorna za nepravilno, neblagovremeno izvršenu tj.neizvršenu platnu 

transakciju zbog više sile, npr. nestanka električne energije, prekida telekomunikacijskih 

veza, kao i drugih sličnih razloga na koje Banka ne može uticati ili ako je izvršenje platne 

transakcije zabranjeno drugim propisom. 
Banka može izvršiti plaćanje sa računa bez naloga Komitenta samo u slučajevima propisanim 
zakonom. 

 

 

Za Komitente koji imaju otvorene račune Banka obavlja i platni promet sa inostranstvom i to: 

 
- doznakom 

- dokumentarnim akreditivom  

- dokumentarnom naplatom. 

 
Banka  obavlja  poslove  platnog  prometa  sa  instranstvom u  skladu  sa  zakonom,  važećim 

propisima i aktima Banke.  Platni promet sa inostranstvom obuhvata plaćanja, naplaćivanja i 

prenose po tekućim i kapitalnim poslovima u devizama između rezidenata i nerezidenata. 

 
Banka je dužna da Komitenta, korisnika naplate sredstava iz inostranstva, koji je naveden u 

nalogu  inostrane  banke,  obavijesti  o  naplati  istog,  a  najkasnije  narednog  radnog  dana, 

računajući od dana kada je priliv deviznih sredstava evidentiran na računu Banke. Komitent je 

obavezan da nakon prijema obavještenja o deviznom prilivu istog ili narednog dana  dostavi 

Banci raspored istog. 

 
Plaćanje  prema  inostranstvu  Banka  izvršava  po  nalogu  Komitenta,  koji  sadrži propisane 
podatke i za koji je obezbijeđeno pokriće. 

 
U svrhu obavljanja platnog prometa sa inostranstvom, Banka obavlja  poslove kupo-prodaje 

deviza i primjenjuje kupovni i prodajni kurs za devize kursne liste CBBiH. 

 
V.  Tarifa 
 
Banka naplaćuje naknade za usluge platnog prometa u skladu sa važećom Odlukom o Tarifi naknada 
za izvršene usluge Banke. Naknade za usluge platnog prometa se obračunavaju i naplaćuju 
istovremeno sa izvršenjem naloga , osim ako sa Korisnikom nije drugačije ugovoreno. 
U slučaju izmjene tarifa i utvrđivanja novih visina naknada , Banka će Korisnika obavjestiti u pisanoj 
ilil elektronskoj formi. 
 
 



 
 

VI Reklamacije 
 
Ukoliko Komitent smatra da se Banka nije pridržavala odredaba zakona, podzakonskih propisa, općih 
uslova poslovanja i obaveza iz Ugovora o otvaranju i vođenju računa, ima pravo podnijeti usmeni ili 
pismeni prigovor Banci. Ako Komitent uputi usmeni prigovor, a nije zadovoljan odgovorom Banke, 
Banka je dužna da ga uputi o pravu na podnošenje prigovora u pisanoj ili elektronskoj formi. Banka je 
dužna dostaviti odgovor na prigovor  Komitentu u roku od 30 dana od dana podnošenja pismenog 
prigovora ili prigovora podnesenog u elektronskoj formi. U slučaju da Banka ne dostavi odgovor na 
prigovor ili Komitent nije zadovoljan istim, ima pravo da u pisanoj formi obavijesti Agenciju za 
bankarstvo Federacije Bosne i Hercegovine, da je nezadovoljan ishodom postupka po prigovoru koji 
je provela Banka ili uložiti Agenciji za bankarstvo pisani prigovor na rad Banke u roku od 3 (tri) 
mjeseca od dana prijema odgovora Banke ili isteka roka ako Banka ne dostavi odgovor na podneseni 
prigovor.  
 
 
VII Poslovna tajna 
 
Sve informacije i podaci vezani za poslovanje po računu Komitenta poslovna su tajna, koju 

Banka neće objavljivati, saopštavati, niti prosljeđivati trećim licima, osim u slučaju pismene 

saglasnosti Komitenta ili u slučajevima propisanim zakonom. 

 
Lični podaci se obrađuju i čuvaju u zakonskim i poslovno propisanim rokovima nakon čega se 

uništavaju. 

 
Uposlenici Banke obavezni su čuvati poslovnu tajnu, te ne smiju trećim osobama otkriti ili 

učiniti dostupnim podatke do kojih dođu svojim radom, niti te podatke koristiti na bilo koji 
način koji može povrijediti njihovu obavezu čuvanja poslovne tajne. 

 
Informacije i izvještaji prema nadležnim poreskim, sudskim i drugim državnim organima, 

Banka će dostaviti u obliku i na način propisan posebnim zakonima. 

 
VI.   Završne odredbe 

 
Zaključivanjem Ugovora o otvaranju i vođenju računa Komitent prihvata odredbe ovih Opštih 
uslova.  
 
Izmjene  i  dopune  Opštih uslova  mogu  se  vršiti  u  skladu  sa  zakonskim i  podzakonskim 

propisima i po proceduri za njihovo donošenje. 
 
Sporove nastale iz poslovnih odnosa Banka i Komitent rješavaju sporazumno. Ukoliko se spor 

ne  riješi  sporazumno   isti  će   se  rješavati  pred  nadležnim  sudom  u   sjedištu  Banke. 
 
Opšti uslovi stupaju na snagu danom donošenja. 
 
Danom stupanja na snagu ovih Opštih uslova prestaju da važe Opšti uslovi poslovanja po računima 
komitenata u platnom prometu broj 0342 -II/15 od 12.1.2015. godine. 

 

            Predsjednik Nadzornog odbora 

 

         Zoran Zeljko 


